
Annotatsiya: Ko’rilayotgan ushbu tadqiqot “Euphorbiaceae oilasiga mansub 

o`simliklarning poyasi, bargi va guli tarkibida uchraydigan  polifenollarning xilma 

xilligi” mavzusida bo’lib, bunda dissertatsiya mavzusining dolzarbliligi, tadqiqotning 

maqsadi, tadqiqotning usullari va olingan natijalar va ularning tahlili qayd etilgan. 

Maqolada tozalash va oqartirish vositalarining ishlab chiqarish texnologiyalarining bir 

necha usullari ko'rib chiqildi. Laboratoriyada kimyoviy tozalash va oqartirish vositalari 

tahlil qilindi. Labarotoriya jarayonida belgilangan o’simlikning poyasi, bargi va guli 

maydalanib tahlil sifatida olindi. Laboratoriya tahlillari natijasida olingan mahsulotlar 

ishlab chiqarishga tatbiq etildi. Ishlab chiqarish texnologiyasiga mos qurilmalar 

tanlandi. Ishlab chiqarish quvvatlarini yanada samarali qilish uchun zarur tarkibiy 

o'zgarishlar amalga oshirildi. 

Kalit soʻzlar: Polifenol, tannin, virus, bakteriya, Euphorbia, spektroskopiya, 

metabolitlar. 

 

Mavzuning dolzarbligi: Dunyoda keng tarqalgan yurak-qon tomir, qandli diabet, 

onkologik kasalliklar, yalligʼlanish jarayonlarining asosiy sababchisi - organizmdagi 

erkin radikallar miqdorining meʼyordan ortib ketishi hisoblanadi. Xalq tabobatida 

hamda anaʼnaviy tibbiyotda ana shunday patologik xolatlarni oldini olish va 

davolashda, odatda, oʼsimliklardan ajratib olingan ikkilamchi metabolitlar, jumladan 

polifenol tabiatiga ega boʼlgan bioantioksidantlar qoʼllanadi. Ular kislorodning faol 

shakllarini neytrallashi natijasida organizmni oksidlovchi stresslardan himoya qiladi, 

hujayralarning oksidlanish-qaytarilish xossalarini tartibga solib, organizmni erta 

qarishiga toʼsqinlik koʼrsatadi. Polifenollar nafaqat oksidlanish jarayonlarini izga 

solishi, balki antimikrob xossalari tufayli ham taʼsir doirasi keng dori vositalari yaratish 

imkonini beradi. Shuning uchun biologik faol polifenollarni izlab topish va ular asosida 

samarali dori vositalarini yaratish katta ahamiyatga ega.  

Jahonda biologik faol birikmalarga boy boʼlgan oʼsimlik manbalarini izlab 

topish hamda kimyoviy tarkibini aniqlashga katta eʼtibor qaratilmoqda. Аna shunday 

oʼsimliklar qatoriga Euphorbiaceae oilasining katta turkumini tashkil etuvchi 

Euphorbia kirib, u oʼz ichiga 2000 ga yaqin turni oladi. Euphorbia turi oʼsimliklarining 

poya, bargi va gulidan koʼp sonli ikkilamchi metabolitlar-terpenoid, steroid, flavonoid, 

tanninlar ajratib olinib, dorivor oʼsimlik sifatida migren, gonoreya, ichak parazitlari, 

soʼgal va teri kasalliklarini davolashda, shuningdek, oʼsimlik ekstraktlari isitmani 

tushirish, ogʼriq qoldirish, antiproliferativ, sitotoksik hamda bakteriya va viruslarga 

qarshi samarali vosita sifatida keng qoʼllanilmoqda. 

Tadqiqotning maqsadi: Euphorbia o`simligining poyasi, bargi va guli tarkibida 

uchraydigan  polifenollarning xilma xilligi aniqlashdan iborat. 

Tadqiqotning usullari. Ushbu tadqiqotning bajarilishida dastlab o’simlikni 

tanlab, uning qanday sharoitda rivojlanishini o’rganib  uni o’stirish. Va yana ma’lum 

muddat o’tgach laborotoriya sharoititda o’simlik poyasi, bargi va guli tarkibidagi 

birikmalarni ajratib olish va tozalashning quyidagi usullaridan (ekstraktsiya, haydab 

olish, kolonkali va yupqa qatlamli xromatografiya, qayta kristallash), birikmalar 

tuzilishini aniqlashning fizik usullari (IQ-spektroskopiya, mass-spektrometriya), 

birikmalar tuzilishini aniqlashning kimyoviy usullari (kislotali va bosqichli gidroliz, 

metanoliz reaktsiyalari) hamda in vitro va in vivo sharoitdagi farmako-toksikologik 

tadqiqot usullaridan foydalanilgan. 

Olingan natijalar va ularning tahlili: Mavjud “Euphorbia” turkumi o‘simliklari 

biologik faol polifenollarning boy manbai hisoblanib, bu turkumning ko‘plab vakillari 

tarkibidagi tanninlar ayniqsa yaxshi o‘rganilgan. Ko‘p yillar davomida T.Yoshida, 

T.Okuda va boshqa bir qator yapon olimlari tomonidan olib borilgan tadqiqotlar 

natijasida Euphorbia turkumining bir qator vakillari tarkibidan turli strukturaga ega 

bo‘lgan ellagotanninlar ajratib olinib, ular fizik-kimyoviy jihatdan tavsiflab berilgan 

[1-3]. 

Tadqiqotlar natijasida Euphorbia turkumining 10 ga yaqin turi o‘simliklaridan 

avvaldan ma'lum bo‘lgan monomer gidrolizlanuvchi tanninlar bilan bir qatorda yangi 

dimer va oligomer ellagotanninlar- euforbin va bir qancha moddalar birikmalar ajratib 

olinadi. O‘simliklarning kimyoviy tarkibini har tomonlama chuqur o‘rganish 

maqsadida ularni alohida komponentlarga ajratish, tuzilishini fizik-kimyoviy tahlil 

qilish, biologik faolliklarini aniqlash va ular asosida keng ta'sir ko‘rsatish doirasiga ega 

bo‘lgan samarali dori vositalarini yaratish hozirgi kundagi dolzarb vazifalardan biridir 

[4-6]. 

Ko‘p yillar davomida ushbu oila turlari biologik faol birikmalar, jumladan, 

alkaloidlar, antraxinonlar, kumarinlar, terpenoidlar va polifenollarning boy manbai 

sifatida butun dunyo olimlari tomonidan katta qiziqish bilan o‘rganib kelinmoqda [7]. 

Ayniqsa, Euphorbiaceae oilasi o‘simliklarining bargi, poyasi va guli tarkibidagi 

flavonol va tanninlari birmuncha chuqurroq o‘rganilgan bo‘lib, o‘simliklardan 

kversetin, kempferol, mirisetin, ramnetin, izoramnetin va ularning glikozidlari, 

monomer, dimer va oligomer gidrolizlanuvchi tanninlarning bir qancha vakillari ajratib 

olingan hamda ularning biologik faolliklari tadqiq etilgan [8-10]. 

Xulosa: Euphorbiaceae oilasi o‘simliklarining poya, barg va guli tarkibini  

birmuncha chuqurroq o‘rgangan holda, ularning tarkibidagi polifenollarning xilma-

xilligi, xususiyatlari va ular yordamida yangi bakteriya va viruslarga qarshi samarali 

vosita sifatida yangi biotexnologik namuna ishlab chiqarish ko’zda tutilmoqda. 

